
Plasa Jojo Correa proyekto piloto pa remodelashon di espasionan 
públiko 

Willemstad – Minister di Tráfiko, Transporte i Planifikashon Urbano, sra. 
Suzy Camelia-Römer ta anunsiá ku entrante djaluna, dia 19 di september 
próksimo, trabounan di remodelashon di Plasa Jojo Correa ta kuminsá. E 
trabounan ta tuma mas òf ménos 3 luna pa finalisá. Esaki ta nifiká ku 
promé ku fin di aña e plenchi aki tin un kara nobo.

E trabounan ta tuma lugá den kuadro di mehorashon di e espasionan 
públiko den nos sentronan di siudat. Plenchinan mester bira di un 
aparensia ekselente, ku Plasa Jojo Correa komo proyekto piloto. 
Kontratista CWM ta hasi e trabounan nesesario, bou di guia di ofisinan di 
Ingenieria CEC i Ministerio di Tráfiko, Transporte i Planifikashon Urbano.

Na kuminsamentu di e proyekto di remodelashon di Plasa Jojo Correa no 
tin efekto grandi pa tráfiko, pa motibu ku outomobilistanan por desviá riba
e lugá pa stashoná outo di duana. Mas leu den e proyekto, seramentu di 
un parti di Sha Capriles kade i Kaya Tony Prins ta okashoná algun dia di 
molèster pa tráfiko. Ta bai purba pa minimalisá esaki mas tantu posibel.

Ministerio di VVRP ta pidi komprenshon pa kualke forma di molèster ku 
peatonnan i outomobilistanan por eksperiensha den e besindario di Plasa 
Jojo Correa i ta yama danki di antemano pa e kolaborashon durante  di e 
proyekto. 

